
Pages valaisannes

Lé tsatagne de Veuvri
L'étâi leuton. On dzeu qu'on alavé pâ

à l'écoula, ma mare mé dé :

— Té fo ala à la foré aveza se la ia
dza dé tsatagne.

Tota continta amaro tan noûtra foré,
é prai on petiou panai é sai partie.

Devin la maison se trovave na vieillia
dama qu'on appelavé la « tante » mé
crouïa quemin to, quan ma ïn é mé di :

— Io vato avoué si panai
— E bin vezo à la foré vairé se la ia

dza dé tsatagne.
Brusquamin é mé di :

— Ié inco jamais iu dé dzin à se fou
quemin vo, no, que no zin le tsatagnai
le pié précoce dé la Commona, on in
treuve inco min.

Ma mare, que l'avai intindio la con-
verschachon mé de :

— Té fo pà latieuta va pi 1ère aveza
se tin treuve.

Arevaïa à la foré é quemincha à tzersi
din l'herba, mai la inenaraivé pâ on gro
moue

Adon mé venu à l'idée de bouta bâ di
pion avoué on bâton, pouai lé tenivo inhé
mé botté é pô pà mé pequa lé mans lé
fasaivo sortir avoué on morcé dé bou.
Quan nin né zu atin quin avairo dza

trovo, on idée mé venu de boueta de
l'herba din mon panai é lé tsatagne
pai desu.

Quand mon panai lire plein tota
continta sai riveneuta à la maison avoué
l'espoir que sa brava « tante » me vouïa
arena. Pai boneu, létai devin la porte de
sa maison. Adon lai ié dé :

— Aveza vai é implo mon panai
— Ah bin que mé dé, Diu ça

vouéré la in na à noûtra foré, mé fo vuto
invoï quaquon aveza.

E quan é iu que savinchivé pô aveza
mon panai, é fé simblon de rin é sai partie
vain noûtra maison. Quan ma mare ma
vü arriva avoué le pani tô plein é mé di :

— E bin fé de ti déré d'alâ aveza
Adon lai ié di :

— Té sa mare, là ia pâ rin que dé

tsatagne avisavai sin que la la dezo, quan
la iu si moue d'herba é mé de :

— Que lé ti sin pô dé manairé

— Eh bin lé po mé moqua de ceux
que treuvo qu'on est dé fou et quon sa

rin féré dé bin

Léontine Borgeat-Levet.
doyenne des patoisans valaisans.

85 ans.

Djan le Paîjan à I'« Expo »

Djan le montagnâ n'ire preske jami
sortei de son veladzo.

Vouèva to sole dien son ieu tsalé. on
tsalé to bourlo de sole, grafeno pè le

tein, ke l'ava héreto avoui on bocon de

tépa et on tsan de treissé et de favé. D'y
si feuri passo, touè lou coup ke venia
un velâdto, ne pêchéva dèvesâ ke de la
« Dzorneiva du Vala » à l'a Expo ». Cein
fi ke ce deiceido à se reindré à Losâne
ce dzeu de la St Pierro. Fo dre ke ne
ce pas deiceido to d'on coup mé apré
bin dé z'apréhenchon et ava brassho sou
z'idé dien sa bouna téta kemein de la

eranma dien na bourrare

